
TURIZM SOHASI BARQAROR RIVOJLANISHINI DAVLAT TOMONIDAN TARTIBGA 

SOLISHNING TASHKILIY-IQTISODIY MEXANIZMI VA UNING TARKIBIY 
ELEMENTLARI 

 
 

http://dx.doi.org/10.5281/zenodo.23194581 
 
 

Annotatsiya: Ushbu maqolada turizm sohasi barqaror rivojlanishining ijtimoiy-iqtisodiy 
mazmuni nazariy jihatdan tadqiq etilgan. R.W. Butler, B. Bramwell, B. Lane kabi olimlarning ilmiy 
yondashuvlari tizimlashtirilib, barqaror turizmni tavsiflovchi iqtisodiy, ijtimoiy, ekologik, 
destinatsion, manfaatdor tomonlar va integratsion yondashuvlarning qiyosiy tahlili berilgan. 
O‘zbekistonda 2020–2025-yillarda turistik tashriflar dinamikasi hamda turistik firma va tashkilotlar 
faoliyatining asosiy ko‘rsatkichlari statistik ma’lumotlar asosida tahlil qilingan. Tadqiqot natijasida 
turizm sohasi barqaror rivojlanishining ijtimoiy-iqtisodiy mazmunini "resurs – faoliyat – natija – 
barqarorlik" o‘zaro bog‘liqligi asosida talqin qilish taklif etilgan hamda sohani rivojlantirish 
bo‘yicha amaliy takliflar ishlab chiqilgan. 

Kalit so‘zlar: barqaror turizm, davlat tartibga solish, turistik salohiyat, turistik infratuzilma, 
ijtimoiy-iqtisodiy rivojlanish, ekologik muvozanat, hududiy diversifikatsiya. 

 
ОРГАНИЗАЦИОННО-ЭКОНОМИЧЕСКИЙ МЕХАНИЗМ 

ГОСУДАРСТВЕННОГО РЕГУЛИРОВАНИЯ УСТОЙЧИВОГО РАЗВИТИЯ СФЕРЫ 
ТУРИЗМА И ЕГО СТРУКТУРНЫЕ ЭЛЕМЕНТЫ 

 
Усаров Абдулла Давронкулович 

исследователь Самаркандского государственного университета 
E-mail: abdullo@samdu.uz 

 
Аннотация: В статье теоретически исследовано социально-экономическое 

содержание устойчивого развития сферы туризма. Систематизированы научные подходы 
таких учёных, как Р.У. Батлер, Б. Брэмвелл, Б. Лейн, дан сравнительный анализ 
экономического, социального, экологического, дестинационного, стейкхолдерского и 
интеграционного подходов к устойчивому туризму. На основе статистических данных 
проанализирована динамика туристических прибытий в Узбекистан за 2020–2025 годы, а 
также основные показатели деятельности туристических фирм и организаций. По 
результатам исследования предложена трактовка социально-экономического содержания 
устойчивого развития туризма через взаимосвязь «ресурс – деятельность – результат – 
устойчивость», а также разработаны практические рекомендации по развитию отрасли. 

ORGANIZATIONAL AND ECONOMIC MECHANISM OF STATE REGULATION 

OF SUSTAINABLE TOURISM DEVELOPMENT AND ITS STRUCTURAL ELEMENTS 
 

Usarov Abdulla Davronqulovich 
Researcher at Samarkand State University 

E-mail: abdullo@samdu.uz 
 

Annotation: This article theoretically examines the socio-economic content of sustainable 
tourism development. It systematizes the scientific approaches of scholars such as R.W. Butler, B. 
Bramwell, and B. Lane, providing a comparative analysis of economic, social, ecological, 
destination-based, stakeholder, and integrative approaches to sustainable tourism. Based on 
statistical data, the dynamics of tourist arrivals to Uzbekistan for 2020–2025 and the key 
performance indicators of tourism firms and organizations are analyzed. As a result, the study 
proposes interpreting the socio-economic content of sustainable tourism development through the 
“resource – activity – outcome – sustainability” interrelationship and develops practical 
recommendations for sectoral development. 

Keywords: sustainable tourism, state regulation, tourism potential, tourism infrastructure, 
socio-economic development, ecological balance, regional diversification. 
 

KIRISH 
Jahon iqtisodiyotida turizm sohasi iqtisodiy o‘sishni rag‘batlantirish, yangi ish o‘rinlarini 

yaratish, hududlar iqtisodiy faolligini oshirish hamda mahalliy ishlab chiqarish va xizmatlar 
bozorini rivojlantirishga ta’sir ko‘rsatuvchi muhim tarmoqlardan biri hisoblanadi. Turizmning 
iqtisodiyotning transport, savdo, umumiy ovqatlanish, joylashtirish, madaniyat va boshqa xizmat 
tarmoqlari bilan uzviy bog‘liqligi uning ijtimoiy-iqtisodiy rivojlanishdagi multiplikativ ta’sirini 
kuchaytiradi. Birlashgan Millatlar Tashkiloti yondashuvida ham turizm xorijiy valyuta tushumlari 
va bandlikni ta’minlash bilan bir qatorda mamlakatlarning iqtisodiy, ijtimoiy va ekologik 
farovonligi bilan bevosita bog‘liq soha sifatida e’tirof etiladi. 

Hozirgi sharoitda turizmni rivojlantirishda faqat iqtisodiy natijalarning o‘sishiga erishish 
yetarli bo‘lmay, uning ijtimoiy va ekologik oqibatlarini ham o‘zaro uyg‘unlikda hisobga olish 
zarurati kuchaymoqda. Shu nuqtai nazardan, turizm sohasining barqaror rivojlanishi iqtisodiy 
samaradorlikni ta’minlash, aholi bandligi va daromadlarini oshirish, mahalliy hamjamiyatlar 
manfaatlarini qo‘llab-quvvatlash, tabiiy resurslardan oqilona foydalanish hamda tarixiy-madaniy 
merosni kelajak avlodlar uchun saqlashni nazarda tutuvchi kompleks jarayon sifatida namoyon 
bo‘ladi. Xalqaro yondashuvlarda barqaror turizmning mazmuni uning joriy va istiqboldagi 
iqtisodiy, ijtimoiy hamda ekologik ta’sirlarini hisobga olish, turistlar, turizm industriyasi, atrof-
muhit va mahalliy hamjamiyatlar manfaatlari o‘rtasidagi muvozanatni ta’minlash bilan izohlanadi. 

ADABIYOTLAR TAHLILI VA METODOLOGIYA 
Turizmning barqaror rivojlanishdagi o‘rni BMTning 2030-yilgacha mo‘ljallangan Barqaror 

rivojlanish maqsadlarida ham alohida belgilangan. Xususan, 8.9-maqsad doirasida ish o‘rinlarini 
yaratadigan, mahalliy madaniyat va mahsulotlarni qo‘llab-quvvatlaydigan barqaror turizmni 
rivojlantirish siyosatini amalga oshirish, 12.b-maqsadda esa barqaror turizmning iqtisodiy va 
ekologik ta’sirini monitoring qilish vositalarini shakllantirish nazarda tutilgan. Bu holat turizmning 
barqarorligini alohida iqtisodiy ko‘rsatkichlar bilan emas, balki iqtisodiy, ijtimoiy va ekologik 
natijalarni o‘zaro bog‘liq holda baholash zarurligini ko‘rsatadi. 

Shu bilan birga, ilmiy adabiyotlarda turizm sohasining barqaror rivojlanishiga oid nazariy 
yondashuvlarning turlicha talqin qilinishi, uning ijtimoiy-iqtisodiy mazmunini ifodalovchi tarkibiy 

mailto:abdullo@samdu.uz

elementlar va ular o‘rtasidagi o‘zaro bog‘liqlikni tizimlashtirish masalalari tadqiqotlarni davom 
ettirishni talab etmoqda.  

Shundan kelib chiqib, mazkur tadqiqotning maqsadi turizm sohasi barqaror rivojlanishining 
ijtimoiy-iqtisodiy mazmunini nazariy jihatdan ochib berish, mavjud ilmiy yondashuvlarni 
tizimlashtirish hamda barqaror rivojlanishni belgilovchi iqtisodiy, ijtimoiy va ekologik tarkibiy 
yo‘nalishlar o‘rtasidagi o‘zaro bog‘liqlikni asoslashdan iborat.  

Tadqiqot jarayonida tizimli yondashuv, qiyosiy tahlil, analiz va sintez, induksiya va 
deduksiya, ilmiy abstraksiyalash hamda umumlashtirish usullaridan foydalanildi. Tizimli 
yondashuv asosida turizmning barqaror rivojlanishi iqtisodiy samaradorlik, ijtimoiy farovonlik va 
ekologik muvozanatning o‘zaro bog‘liqligini ifodalovchi yaxlit ijtimoiy-iqtisodiy tizim sifatida 
tadqiq etildi. 

Turizm sohasining barqaror rivojlanishi muammolari xorijiy iqtisodiy adabiyotlarda 
barqaror rivojlanish konsepsiyasi, turistik destinatsiyalarning hayotiy sikli, turizmning iqtisodiy, 
ijtimoiy va ekologik ta’siri hamda mahalliy hamjamiyatlar manfaatlarini ta’minlash nuqtayi 
nazaridan keng tadqiq etilgan. Mazkur yo‘nalishning nazariy asoslari R.W. Butler, B. Bramwell, B. 
Lane, C. Hunter, R. Sharpley va boshqa olimlarning ilmiy tadqiqotlarida rivojlantirilgan. 

R.W. Butler turistik hududlarning rivojlanishini hayotiy sikl konsepsiyasi asosida 
tushuntirib, destinatsiyalar rivojlanishining izlanish, jalb etilish, rivojlanish, mustahkamlanish, 
turg‘unlik hamda keyingi pasayish yoki yangilanish bosqichlariga o‘tishini nazariy jihatdan 
asoslagan. Mazkur yondashuv turistik hududlarning uzoq muddatli rivojlanishini boshqarishda 
resurslardan foydalanish chegaralari va rivojlanish dinamikasini hisobga olish zarurligini ko‘rsatib, 
barqaror turizm tadqiqotlarining muhim nazariy asoslaridan birini shakllantirgan. 

B. Bramwell va B. Lane barqaror turizmni turizm rivojlanishining alohida shakli sifatida 
emas, balki iqtisodiy manfaatlar, atrof-muhitni muhofaza qilish va mahalliy hamjamiyat 
manfaatlarini muvofiqlashtirishga asoslangan kompleks yondashuv sifatida tadqiq etganlar. 
Ularning ilmiy qarashlarida turizmni uzoq muddatli rivojlantirishda manfaatdor tomonlarning 
ishtiroki, mahalliy iqtisodiy manfaatlarni ta’minlash va turistik resurslarni saqlash masalalari 
muhim o‘rin egallaydi. 

 
NATIJALAR VA MUHOKAMA 

Turizm sohasining barqaror rivojlanishi iqtisodiy o‘sish, ijtimoiy farovonlik va ekologik 
muvozanatning o‘zaro uyg‘unligini ta’minlashga asoslangan ko‘p komponentli jarayon hisoblanadi. 
O‘tkazilgan nazariy tahlillar barqaror turizmning mazmunini faqat turistlar oqimi yoki turistik 
xizmatlardan olinadigan daromadlarning ko‘payishi bilan chegaralash yetarli emasligini ko‘rsatdi. 
Uning barqarorligi turistik faoliyatning uzoq muddatli iqtisodiy natijadorligi, mahalliy aholi uchun 
yaratiladigan ijtimoiy-iqtisodiy manfaatlar, hududlarning turistik salohiyatidan oqilona foydalanish 
hamda tabiiy va madaniy resurslarni saqlash darajasi bilan belgilanadi. 

Nazariy yondashuvlarni tizimlashtirish natijasida turizm sohasi barqaror rivojlanishining 
asosiy yo‘nalishlarini quyidagicha guruhlash mumkin. 

 
1-jadval 

Turizm sohasi barqaror rivojlanishiga oid nazariy yondashuvlarning qiyosiy tavsifi 
Nazariy 
yondashuv Asosiy mazmuni Ustuvor 

yo‘nalish Barqaror turizmga ta’siri 

Iqtisodiy 
yondashuv 

Turizmning daromad, 
investitsiya, eksport va 
tadbirkorlik faolligiga 
ta’siri 

Iqtisodiy 
samaradorlik 

Turizmning uzoq muddatli 
iqtisodiy natijadorligini 
ta’minlaydi 

Ijtimoiy 
yondashuv 

Bandlik, aholi 
daromadlari va mahalliy 
hamjamiyat manfaatlarini 
ta’minlash 

Ijtimoiy 
farovonlik 

Turizm natijalarining jamiyat 
manfaatlariga 
yo‘naltirilishini kuchaytiradi 

Ekologik 
yondashuv 

Tabiiy resurslardan 
oqilona foydalanish va 
ekologik yuklamani 
cheklash 

Ekologik 
muvozanat 

Turistik resurslarning uzoq 
muddat saqlanishini 
ta’minlaydi 

Destinatsion 
yondashuv 

Turistik hududning 
rivojlanish bosqichlarini 
boshqarish 

Hududiy 
barqarorlik 

Destinatsiyaning uzoq 
muddatli 
raqobatbardoshligini oshiradi 

Manfaatdor 
tomonlar 
yondashuvi 

Davlat, biznes, aholi va 
turistlar manfaatlarini 
muvofiqlashtirish 

Institutsional 
hamkorlik 

Qarorlar qabul qilishda 
manfaatlar muvozanatini 
shakllantiradi 

 
1-jadval ma’lumotlaridan ko‘rinadiki, barqaror turizmga oid nazariy qarashlar turli 

metodologik yo‘nalishlarga ega bo‘lsa-da, ularni birlashtiruvchi asosiy jihat uzoq muddatli iqtisodiy 
manfaatlarni ijtimoiy va ekologik manfaatlar bilan muvofiqlashtirish hisoblanadi. Iqtisodiy 
yondashuv turizmning daromad, investitsiya va tadbirkorlik faolligini shakllantirish xususiyatiga 
urg‘u bersa, ijtimoiy yondashuv uning bandlik, aholi daromadlari va mahalliy hamjamiyat 
farovonligiga ta’sirini ustuvor deb hisoblaydi. Ekologik yondashuv esa turizmning rivojlanish 
chegaralarini tabiiy resurslarning tiklanish imkoniyatlari va ekologik yuklamani cheklash zarurati 
bilan bog‘laydi. 

Bundan tashqari, destinatsion yondashuv turizmning barqarorligini alohida hudud yoki 
turistik markazning rivojlanish bosqichlari - izlanish, jalb etilish, rivojlanish, mustahkamlanish va 
turg‘unlik - nuqtai nazaridan tahlil qilib, har bir bosqichda resurslardan foydalanish hamda 
boshqaruv strategiyasining o‘ziga xos xususiyatlarini ochib beradi. Manfaatdor tomonlar 
yondashuvi esa barqaror turizmni davlat, biznes tuzilmalari, mahalliy aholi va turistlar manfaatlarini 
muvofiqlashtirish jarayoni sifatida talqin qilib, institutsional hamkorlik va qarorlar qabul qilishdagi 
manfaatlar muvozanatini ustuvor omil deb hisoblaydi. 

Shu sababli ushbu yondashuvlarning har biri alohida qo‘llanilganda barqarorlikning faqat 
bitta - iqtisodiy, ijtimoiy, ekologik, hududiy yoki institutsional - qirrasini yoritadi, biroq ularning 
o‘zaro ta’siri va bir-birini to‘ldirishini hisobga olmaydi, natijada barqarorlikning to‘liq mazmuni 
ochib berilmay qoladi. Shu Integratsion yondashuv esa aynan shu yondashuvlarning barchasini 
yagona konseptual tizimga birlashtirishi, ya’ni iqtisodiy samaradorlik, ijtimoiy farovonlik, ekologik 
muvozanat, hududiy barqarorlik va institutsional hamkorlikni o‘zaro bog‘liq elementlar sifatida 
ko‘rib chiqishi bilan metodologik jihatdan ustunlikka ega.  

2-jadval 
O‘zbekistonga turistik maqsadlarda kelgan xorijiy fuqarolar tashriflari dinamikasi, 2020–

2025-yillar 
Yillar Turistik tashriflar, mingta Oldingi yilga nisbatan, % 
2020 1 504,1 – 
2021 1 881,3 125,1 
2022 5 232,8 278,1 
2023 6 626,3 126,6 
2024 7 957,2 120,1 
2025 11 679,6 146,8 

2025/2020 +10 175,5 776,5 
 
2-jadval ma’lumotlari O‘zbekistonda turistik oqimning 2020–2025-yillarda jadal tiklanib, 

kengayganligini ko‘rsatadi. 2020-yilda turistik maqsadlarda amalga oshirilgan xorijiy tashriflar 1 
504,1 mingta bo‘lgan bo‘lsa, 2025-yilda ushbu ko‘rsatkich 11 679,6 mingtaga yetgan. Natijada olti 
yillik davrda tashriflar soni 7,8 barobarga, ya’ni 676,5 foizga oshgan. Ayniqsa, 2022-yilda oldingi 
yilga nisbatan 178,1 foizlik qo‘shimcha o‘sish kuzatilgan. 2023–2024-yillarda o‘sish sur’atlari 

nisbatan barqarorlashgan bo‘lsa, 2025-yilda yana sezilarli jadallashib, tashriflar soni 2024-yilga 
nisbatan 46,8 foizga ko‘paygan. 

 
1-rasm. O‘zbekistonga turistik maqsadlarda xorijiy tashriflar dinamikasi, mln. kishi 

1-rasmdagi dinamik qator turizm sohasida pandemiyadan keyingi tiklanish jarayoni oddiy 
kompensatsion o‘sish bosqichidan chiqib, yangi miqyosdagi rivojlanishga o‘tganligini ko‘rsatadi. 
Biroq turistlar oqimining jadal ko‘payishi o‘z-o‘zidan turizmning barqaror rivojlanishini 
anglatmaydi. Turistik oqim ortishi transport, joylashtirish, ovqatlanish, kommunal va rekreatsion 
infratuzilmaga qo‘shimcha talabni yuzaga keltiradi. Demak, miqdoriy o‘sishning barqaror 
rivojlanishga aylanishi turistlar oqimi bilan infratuzilma sig‘imi, xizmat sifati, mahalliy iqtisodiy 
manfaat va turistik resurslarni saqlash imkoniyatlari o‘rtasida mutanosiblik ta’minlanishiga bog‘liq. 

Turizmning barqaror rivojlanishini tavsiflashda turistik infratuzilma va tadbirkorlik 
subyektlarining rivojlanishi ham muhim hisoblanadi. 2024-yilda respublikada 743 ta turistik firma 
va tashkilot faoliyat ko‘rsatgan, ular tomonidan 1 972,9 ming kishiga xizmat ko‘rsatilgan va 601,5 
mingta tur sotilgan. Hududiy jihatdan turistik firma va tashkilotlarning 52,5 foizi Toshkent 
shahriga, 19,4 foizi Samarqand viloyatiga to‘g‘ri kelgan. 

3-jadval 
O‘zbekistonda turistik firma va tashkilotlar faoliyatining asosiy ko‘rsatkichlari, 2024-

yil 
Ko‘rsatkichlar Miqdori 

Turistik firma va tashkilotlar soni 743 ta 

Xizmat ko‘rsatilgan shaxslar soni 1 972,9 ming 
kishi 

Sotilgan turlar soni 601,5 mingta 
Samarqand viloyatidagi turistik firma va tashkilotlar soni 144 ta 
Samarqand viloyatining respublika jami turistik firma va tashkilotlaridagi 
ulushi 19,4 % 

Toshkent shahrining respublika jami turistik firma va tashkilotlaridagi 
ulushi 52,5 % 

Ushbu ko‘rsatkichlar turizm bozorida tadbirkorlik infratuzilmasining shakllanib 
borayotganini ko‘rsatish bilan birga, uning hududlar bo‘yicha sezilarli darajada 
konsentratsiyalashganligini ham namoyon etadi. Jumladan, 2024-yilda turistik firma va 
tashkilotlarning 71,9 foizi Toshkent shahri va Samarqand viloyati hissasiga to‘g‘ri kelgan. Bu holat, 
bir tomondan, mazkur hududlarning shakllangan turistik salohiyatini ifodalasa, ikkinchi tomondan, 
barqaror rivojlanish nuqtayi nazaridan turistik iqtisodiy faollikni boshqa istiqbolli hududlarga ham 
kengroq yoyish zarurligini ko‘rsatadi. 

2-rasm. Turizm sohasi barqaror rivojlanishining ijtimoiy-iqtisodiy natijalar zanjiri 

2025-yil natijalari turizmning iqtisodiy ahamiyati yanada ortganligini ko‘rsatadi. Yil 
davomida O‘zbekistonga qariyb 11,7 mln xorijiy turist tashrif buyurgan va turistlarga ko‘rsatilgan 
xizmatlar eksporti 4,8 mlrd AQSH dollariga yetgan. Shuningdek, ichki turizm doirasida hududlarga 
23,7 mln tashrif amalga oshirilgan. Turistik infratuzilmani kengaytirish natijasida 2025-yilda 1 023 
ta yangi joylashtirish vositasi ishga tushirilgan. 

Tadqiqot natijasida turizm sohasi barqaror rivojlanishining ijtimoiy-iqtisodiy mazmunini 
“resurs – faoliyat – natija – barqarorlik” o‘zaro bog‘liqligi asosida talqin qilish taklif etiladi. Bunda 
turistik va hududiy resurslar boshlang‘ich salohiyatni, turistik xizmatlar va tadbirkorlik faoliyati 
iqtisodiy jarayonni, bandlik, daromad, investitsiya va hududiy rivojlanish uning ijtimoiy-iqtisodiy 
natijalarini, tabiiy va madaniy resurslarni saqlash esa ushbu natijalarning uzoq muddat 
davomiyligini ifodalaydi. 

Shundan kelib chiqib, turizm sohasining barqaror rivojlanishi deganda turistik resurslardan 
oqilona foydalanish asosida iqtisodiy samaradorlik va turistik xizmatlar raqobatbardoshligini 
oshirish, aholi bandligi va daromadlarini ko‘paytirish, mahalliy hamjamiyat manfaatlarini 
ta’minlash hamda tabiiy va madaniy merosni saqlash orqali turizmning hududiy ijtimoiy-iqtisodiy 
taraqqiyotga uzoq muddatli va mutanosib ta’sirini ta’minlash jarayonini tushunish taklif etiladi. 

Demak, o‘tkazilgan nazariy va statistik tahlillar O‘zbekistonda turizm sohasining miqdoriy 
rivojlanish ko‘rsatkichlari sezilarli yaxshilanayotganini ko‘rsatdi. Shu bilan birga, barqaror 
rivojlanish mezoni turistlar sonining o‘sishi bilangina emas, balki ushbu o‘sish natijasida yaratilgan 
iqtisodiy qiymatning hududlar va mahalliy aholi manfaatlariga transformatsiyalanishi, turistik 
infratuzilmaning mutanosib rivojlanishi hamda tabiiy va madaniy resurslarning uzoq muddat 
saqlanishi bilan baholanishi lozim. Shu jihatdan turizmning iqtisodiy, ijtimoiy va ekologik 
natijalarini o‘zaro bog‘liq indikatorlar tizimi asosida baholash barqaror turizmni boshqarishning 
ustuvor metodologik yo‘nalishi sifatida namoyon bo‘ladi. 

O‘tkazilgan tadqiqot natijalari turizm sohasining barqaror rivojlanishi iqtisodiy o‘sish 
ko‘rsatkichlarini ta’minlash bilangina cheklanmay, balki iqtisodiy samaradorlik, ijtimoiy 
farovonlik, hududiy manfaatlar va ekologik muvozanatning o‘zaro uyg‘unligiga asoslangan 
kompleks ijtimoiy-iqtisodiy jarayon ekanligini ko‘rsatdi. Tadqiqot davomida O‘zbekistonda turizm 
rivojlanishining 2020–2025-yillardagi tendensiyalari tahlili sohada sezilarli miqdoriy o‘sish yuz 
berganligini ko‘rsatdi. Xususan, xorijiy turistik tashriflar sonining 2020-yildagi 1,50 mln.dan 2025-
yilda 11,68 mln.gacha ko‘payishi turizm xizmatlariga talabning keskin kengayganligini ifodalaydi. 
Biroq turistik oqimning jadal o‘sishi infratuzilma sig‘imi, xizmatlar sifati, tabiiy va madaniy 
resurslarga tushadigan yuklama hamda turizm natijalarining hududlar va mahalliy aholi 
manfaatlariga taqsimlanishi bilan mutanosib ravishda boshqarilgandagina uzoq muddatli 
barqarorlikka xizmat qiladi. 

Xulosa va takliflar 

Tadqiqot natijasida turizm sohasi barqaror rivojlanishining ijtimoiy-iqtisodiy mazmunini 
“turistik salohiyat → turistik talab → investitsiya va infratuzilma → tadbirkorlik faolligi → bandlik 
va aholi daromadlari → hududiy ijtimoiy-iqtisodiy rivojlanish → resurslardan oqilona foydalanish 
→ barqaror turizm” uzviy zanjiri orqali ifodalash taklif etildi. Mazkur yondashuv turizm 
rivojlanishining dastlabki resurs salohiyatidan yakuniy iqtisodiy, ijtimoiy va ekologik natijalargacha 
bo‘lgan sabab-oqibat aloqalarini yaxlit tizimda aks ettiradi. 

Olingan ilmiy natijalardan kelib chiqib, turizm sohasining barqaror rivojlanishini ta’minlash 
uchun quyidagi amaliy takliflar ilgari suriladi: 

1. Barqaror turizm indikatorlarining kompleks tizimini joriy etish.Turistlar soni va turistik 
xizmatlar hajmi bilan bir qatorda turizmda yaratilgan bandlik, mahalliy aholi daromadlari, 
investitsiyalar, hududiy iqtisodiy samara, resurslardan foydalanish va ekologik yuklamani 
ifodalovchi indikatorlarni yagona monitoring tizimida baholash lozim. 

2.Turizmning hududiy diversifikatsiyasini kuchaytirish. Turistik faoliyatning ayrim 
markazlarda yuqori darajada jamlanishini kamaytirish maqsadida turistik salohiyati yetarlicha 
foydalanilmayotgan hududlarda yangi turistik yo‘nalishlar, xizmatlar va infratuzilma obyektlarini 
rivojlantirish maqsadga muvofiq. 

3.Mahalliy iqtisodiyot bilan turizmning integratsiyasini kengaytirish. Turistik xizmatlar 
zanjiriga mahalliy tadbirkorlar, hunarmandlar, transport va umumiy ovqatlanish subyektlari hamda 
mahalliy mahsulot ishlab chiqaruvchilarni keng jalb qilish orqali turizmdan olinadigan iqtisodiy 
samaraning hudud ichida qolish darajasini oshirish zarur. 

4. Turistik hududlarning rekreatsion sig‘imini hisobga olish. Turistlar oqimi yuqori bo‘lgan 
destinatsiyalarda tabiiy va madaniy obyektlarga tushadigan yuklamani muntazam monitoring qilish, 
tashriflarni hudud va mavsumlar bo‘yicha maqbullashtirish hamda resurslardan foydalanish 
chegaralarini hisobga oluvchi boshqaruv mexanizmlarini rivojlantirish lozim. 

Umuman, turizm sohasining barqaror rivojlanishi “ko‘proq turist – yuqori natija” 
tamoyilidan “yuqori iqtisodiy qiymat – keng ijtimoiy manfaat – minimal ekologik yuklama – uzoq 
muddatli hududiy barqarorlik” tamoyiliga o‘tishni talab etadi. Shu asosda turizm siyosatini 
iqtisodiy, ijtimoiy va ekologik maqsadlarning o‘zaro muvozanatiga yo‘naltirish turizmning milliy 
va hududiy iqtisodiyotdagi multiplikativ ta’sirini kuchaytirish hamda mavjud turistik salohiyatdan 
uzoq muddatli va samarali foydalanish imkonini beradi. 

and "Scopus" journals. 

9. A complete list of publications should be 
followed in alphabetical order after the 
main text. Seals and references should 
be in the main text [1, 25]. 

 

Требования к оформлению научной 
статьи: 

 
1. Статьи должны содержать 6 

страниц, в формате Times New 
Roman на Microsoft Word, 12 кегль, 1 
см, со всех сторон 2 см. 

2. Начала абзаца – 1,25 см, 
формировать строки по ширине, 
перенос слов в другой ряд должен 
быть в автоматическом порядке. 

3. В первой строке от правой стороны 
Ф.И.О. автора, во второй строке 
место работы, должность, ученая 
степень и ученое звание, e-mail и 
номер телефона, в третьей строке 
по центру страницы прописными 
буквами жирным шрифтом название 
статьи. Эта информация должна 
быть предоставлена на узбекском, 
английском и русском языках. 

4. В следующей строке аннотация из 60 
слов на трех языках: узбекский, 
английский и русский.  

5. Со следующей строки ключевые 
слова 7-10. 

6. Далее начинается основной текст. 
новной текст начинается со 
следующей строки, и статья 
состоит из 4 частей: актуальность 
темы, методы и уровень 
исследования, результаты 
исследования, заключение. 

7. Статьи должны иметь научное 
значение, факты и идеи должны 
быть обоснованными и избежать 
плагиатства. Автор должен точно 
указать использованную 
дитературу и ссылку на источники, 
при помощи которых он выразил свое 
мнение. 

8. Сноски или ссылки должен быть 
взяты из Web of science, а также 
системы журналов Scopus. 

9. Цитирование приводится в тексте 
[1, 25] Польный список литературы 
должен быть указан после основного 
текста, а алфавитном порядке. 

     


